
Efni: Umsögn um frv. til brt. á lögum um vátrvggingarsamninga. nr. 30/2004 (163. mál)

Vísað er til bréfs viðskiptanefndar Alþingis, dags. 9. nóvember 2007, þar sem óskað er mnsagnar um 
frumvarp til laga um breyting á lögum um vátryggingarsamninga nr. 30/2004. í frumvarpinu er lögð til 
breyting á 82. gr. laganna sem fjallar um skyldu vátryggingartaka og vátryggðs til að veita upplýsingar um 
áhættu við töku persónutrygginga og takmarkanir á slíkri upplýsingagjöf. Samtök Qármálafyrirtækja (SFF) 
vilja koma eftirfarandi athugasemdum á framfæri:

Er umrædd lagagrein var lögfest með lögum nr. 30/2004 voru innleiddar hér á landi sömu reglur og gilda i 
Danmörku um sama efhi, en þær voru lögfestar þar í landi á árinu 1997. Sú lagasetning þótti hafa tekist vel 
og sátt ríkt um alla framkvæmd hennar. Með því að lögfesta sömu reglur og giltu í Danmörku var í reynd 
einnig að verið að festa í sessi þá framkvæmd sem um árabil hefur verið hér á landi varðandi 
upplýsingagjöf vátryggingartaka og vátryggðs við töku persónutrygginga. Að mati SFF eru lagareglumar 
einkar skýrar hvort sem um er að ræða skyldur vátryggingartaka og vátryggðs í þessum e&um eða heimild 
vátryggingarfélags til að afla heilsufarsupplýsinga um vátryggðan og þær takmarkanir sem þeirri heimild 
eru settar. Nær undantekningarlaust hefúr framkvæmdin við töku persónutrygginga gengið fyrir sig án 
hnökra eða ágreinings við vátryggingartaka eða vátryggðan varðandi upplýsingagjöf við tryggingatöku. 
Engum slíkum ágreiningsmálum hefur verið skotið til úrskurðamefhdar í vátiyggingamálum eða til 
dómstóla. Þá eru heldur engin dasmi þess að vátryggingafélögum haf! verið borið á biýn að hafa misnotað 
slíkar upplýsingar eða á annan hátt farið með þær i bága við lög um meðferð persónuupplýsinga. Þá farsælu 
framkvæmd sem hér hefúr verið lýst má einkum rekja til eftirfarandi atriða:

•  Upplýsingar um heilsufar váöyggðs og hans nánustu skyldmenna (foreldra og systkina) eru eingöngu 
nýttar við það áhættumat sem vátryggingafélag framkvæmir i tengslum við töku vátryggingar.

•  Spumingar um heilsufar skyldmenna ná eingöngu til foreldra og systkina og ekki er beðið um nánari 
sundurgreiningu. Sé eitthvert skyldmenna með sjúkdóm, sem spurt er um, er ekki upplýst hvert 
skyldmennið er. Upplýsingamar eru þvi ekki persónugreinanlegar, hvorki við töku vátryggingarinnar 
né siðar.

•  Ekki er spurt almennt um heilsufar skyldmenna heldur einungis nánar tilgreinda sjúkdóma sem að 
jafnaði má ætla að vátryggingartaki eða vátryggður hafi vitneskju um.

Borgariún 35, 2. hæð • 105 Reykjavík • Sími 591 0400 • Fax 591 0419 • Nelfang s l f í / s l í .k  • wwvv.síT.is



•  Upplýsingamar eru hluti af viðkvæmum persónuupplýsingum um hinn vátryggða og farið er með þær 
sem slíkar. M.a. er öflun þeirra, varðveislu og notkun að öllu leyti hagað í samræmi við leiðbeinandi 
tilmæli Fjármálaeftirlitsins nr. 3/2007.

Þrátt fyrir framangreint lýsti Persónuvemd á árinu 2005, eða nokkru fyrir gildistöku laganna1, yfir 
efasemdum síniun um að heimild vátryggingafélaganna til að afla heilsufarsupplýsinga um arfgenga 
sjúkdóma nánustu skyldmenna, foreldra og systkina, vátryggðs hefði næga stoð í lögunum. Til að koma til 
móts við þessi sjónarmið Persónuvemdar var á 133. löggjafarþingi 2006-2007 lagt fyrir Alþingi firumvarp 
um sama eftii og hér er til umfjöllunar í þeim tilgangi að treysta lagalegan grundvöll þeirrar framkvæmdar 
sem hefur verið við lýði við töku persónutrygginga eins og að framan greinir. Frumvarpið tók breytingum í 
meðförum þingsins, á grundvelli sameiginlegrar ábendingar Persónuvemdar og Fjármálaeftirlits, en það 
dagaði engu að síður uppi á vordögum af ástæðum sem óþarft er að rekja hér.

Eins og fyrr greinir hafa engir úrskurðir hafa gengið hjá úrskurðamefnd i vátryggingamálum, né dómar, þar 
sem brigður eru bomar á heimild vátryggingarfélaga til að afla heilsufarsupplýsinga með þeim hætti sem 
gert er. Þá verður heldur ekki fram hjá því litið að nú um þessar mundir kunna að verða straumhvörf í 
aðgengi einstaklinga að erfðaupplýsingum um sig, þ. á m. um líkumar á að þeir fái eða þrói með sér 
arfgenga sjúkdóma. Þótt reglur 82. gr. laganna um vátiyggingarsamninga séu afar skýrar um það að 
vátryggingarfélögum er óheimilt að afla, taka við eða hagnýta sér slíkar upplýsingar um erföaeiginleika 
manna, þá er ekki loku fyrir það skotið að innan skamms þurfi að taka reglur þessar til endurskoðunar með 
einum eða öðrum hætti vegna breyttra aðstæðna sem aukið aðgengi almennings að erfðaupplýsingum kann 
að hafa i för með sér. í því sambandi þarf að horfa til þess hvaða tökum Evrópusambandið er líklegt til að 
taka þau mál. Það er því margt sem mælir með því að beðið verði með breytingar á gildandi lögum þar til 
þau mál hafa skýrst.

Frumvarp það sem nú liggur fyrir Alþingi er í flestu byggt á því lagafrumvarpi sem lagt var fyrir 133. 
löggjafarþingið og eins og það leit út i breytingartillögu meiri hluta þáverandi efhahags- og 
viðskiptanefndar undir þinglok. SFF gerðu ekki athugasemd við þá tilllögu. í firumvarpið hefur verið bætt 
málslið sem felur i sér að vátryggingartaki eða vátryggður skuli „staðfesta að þær upplýsingar sem hann 
veitir um sjúkdóma foreldra eða systkina sinna séu veittar með þeirra samþykki, enda sé með sanngimi 
hægt að ætlast til að hann hafi getað aflað sliks samþykkis.“ SFF telja að slík breyting, þvert á það sem 
væntanlega hefúr verið hugsun frumvarpshöfunda, sé til þess fallin að bitna verst á váöyggingartökum. SFF 
benda sérstaklega á að:

•  Frumvarpið i núverandi mynd gerir ráð fyrir séríslenskum reglum sem eru verulega frábrugðnar 
gildandi reglum nágrannalandanna. Slíkt kann að torvelda íslenskum vátiyggingafélögum að fá 
endurtryggingar á kjörum sem eru sambærileg við þau kjör sem bjóðast félögum sem starfa á öðrum 
mörkuðum. Ennfremur er það ekki til þess fallið að laða erlenda vátryggjendur að íslenska 
vátryggingamarkaðnum i þvi skyni að auka samkeppni á honum.

•  Vátryggingafélög munu áfram afla upplýsinga lun heilsufar foieldra og systkina umsækjanda eins og 
hingað til hefúr verið gert til mats á áhættunni. Veiði frumvarpið að lögum i óbreyttri mynd kann sú 
staða að koma upp að umsækjandi fái ekki heimild til að veita umbeðnar upplýsingar. A f þvi leiðir að 
viðkomandi myndi ekki fá vátryggingu þar sem hann getur ekki veitt nauðsynlegar upplýsingar til mats 
á áhættunni. Slikt felur i sér óþolandi mismunim sem einungis stafar af afstöðu þriðja aðila og það þrátt 
fyrir að um ópersónugreinanlegar upplýsingar sé að ræða. Varhugavert verður að telja að löggjafinn 
setji lagareglur sem hafa í för með sér að allir sitji ekki við sama borð að þessu leyti við töku 
vátrygginga. Ríkir hagsmunir fólks til að geta keypt persónutryggingar verða með þessu móti fyrir 
borð bomir án þess að hagsmunum vátiyggingafélaga sé raskað.

•  I þeim tilvikum sem neikvæð afstaða skyldmenna til upplýsingagjafar torveldar fólki að kaupa á 
persónutryggingar kann að skapast sú hætta að reynt verði að fara fram hjá þeim reglum, sem

1 Athugasemd Persónuverndar kom ári eftir að lögin höfðu verið samþykkt a f Alþingi (vor 2004), en 
formleggildistaka laganna var ekkifyrr en l.janúar 2006.

frumvarpið gerir ráð fyrir, á þann veg að umsækjandi veitir upplýsingar að skyldmennuni sínum 
forspurðum. Má segja að frumvarpið geri ráð fyrir að lögin verði virt af slíkri léttúð og þá í skjóli síðari 
hluta hins umdeilda málsliðar um að viðkomandi geti verið undanþeginn skyldu til að afla samþykkis 
skyldmenna, ef með sanngimi er ekki hægt að ætlast til að hann afli þess. Vátryggingafélög myndu 
sjálf eiga í miklum erfiðleikum með að spoma við slíkri þróun, ef sú verður raunin sem hér hefur verið 
lýst. Engu að síður myndi það hafa í för með sér skaðleg áhrif á vátryggingastarfsemi i landinu.

•  Þær reglur, sem hinn umdeildi málsliður fhunvarpsins hefúr að geyma, eru á margan hátt óskýrar þ. á 
m. um það hvemig þær beri að framkvæma. Er þvi viðbúið að ágrei ningsmálum í tengslum við töku 
vátrygginga eigi eftir að snarfjölga og upphaflegt markmið frumvarpsins snúist þannig upp i andhverfú 
sína.

Eins og fyrr greinir eru þær upplýsingar sem vátryggingafélög óska eftir mn heilsufar skyldmenna 
vátryggðs ekki persónugreinanlegar. Af þeim sökum er ekki um það að tefla að þær geti talist 
persónuupplýsingar um skyldmenni vátryggðs. Þær eru fyrst og síðast hluti þeirra viðkvæmu 
persónuupplýsinga sem varða vátryggðan sjálfan og með þær er farið sem slíkar. Andlagið sem hinum 
umdeilda málslið er ætlað að vemda er því i reynd ekki fyrir hendi og þar af leiðandi er ekki þörf fyrir 
hann.

SFF ítreka þá skoðun sína að farsælast sé fyrir alla að bíða með breytingar í  lögimum um sinn og 
tíminn notaður til að skoða málið gaumgæfilega frá öllum sjónarhornum, m.a. með tilliti tO 
fyrirkomulags í öðrum löndum.

Ef vilji þingsins stendur tíl afgreiðslu málsins að þá verði eftirfarandi málsliður í fyrri efnismálsgrein 
1. gr. frumvarpsins feUdur brott:
„Vátryggingartaki eða eftir atvikum vátryggður skal staðfesta að þær upplýsingar sem hann veitir um 
sjúkdóma foreldra eða systkina sinna séu veittar með þeirra samþykki, enda sé með sanngimi hægt að 
ætlast til að hann hafi getað aflað slíks samþykkis.“
Þetta orðalag mun hitta væntanlega vátryggingartaka sjálfa verst fyrir.

Virðingarfyllst,
f.h. Samtaka fjármálafyrirtækja

Guðjón Rúnarsson framkvæmdastjóri

